
Nuhu wali munhu wa kunamya 
Mulungu. Bangi bene pye 
bankolilwe na bali batankugije 
Mulungu. Lushiku lumo, 
Mulungu uhaya ʃikolo sha mahano. 

“Nakuyikenangula 
si yose 
yeniyi,” 
Mulungu 
akangw’ila Nuhu. 

“Budugu 
wako duhu hu 
bo bukupila.”



Mulungu u nkanda Nuhu giki ihuma itale likwiza 
likwikundikija si yose. “Bejaga ngalaba, lyato 
itale lyakwigela budugu wako na mitugo 

mingi,” Nuhu ulagijiwa. Mulungu 
uŋwinha malagilo gashikanile. 

Nuhu ubi mumilimo!



Hamo banhu bantujaga 
Nuhu aho wabawila 
nibuli alibeja ngalaba. 
Nuhu ukomeja 
kubeja. 

Hangi 
wikalaga 
akubawilaga 
banhu mihayo ya ŋwa 
Mulungu. Atiho na umo 
uyo wadegelakaga.



Nuhu wali na kuzunya 
kutale. Wali anzunije 
Mulungu hambunu ni mbula 
itali kutula. Makanza gigela 
ngalaba yushila kubejiwa 
yulindila kutulelwa mo 

shikolo.



Hana ʃiza shitugo. Mulungu wenha mbika mpungati, na 
mbika ibili kushikolo ʃingi.  Noni nhale na ndo, na mitugo 

ijiti nela ndo na nihu jutongejiwa kuja mu ngalaba.



Hamo banhu bakanyogela Nuhu aho 
alingija mitugo mu ngalaba. 
Batoyile kwita shibi ku li 
Mulungu. Batalombile 
kwingila mu ngalaba.



Ha nghalikijo, 
mitugo na noni 
pye jose jali 
mu ngalaba. 
“Ingilaga mu 
ngalaba,” Mulungu 
uŋwila Nuhu. “Bebe 
na budugu wako.” Nuhu, 
nke wake, banigini bakwe 
badatu na bake babo bingila mu 
ngalaba. Mulungu ulugala lwigi!



Huna mbula 
yutula. Mbula 
nhale gete yutula 
ha si shiku makumi 
ane limi na bujiku.



Ihuma lya 
minzi lyokala mu 
mizengo na magunguli. 
Aho mbula yashila, na malugulu 
matale gali galibijiwa mu minzi. 
Buli shene isha kweshemha ʃkacha.



Minzi giyonjega no ha si, 
ngalaba yongeja kwelela 
higulya ya minzi. Idulikanile 
u mgati ya ngalaba hali na 
giti, hamo yayengelaga, nulu 
hamo yali na shogohya. 
Aliyo ngalaba yali yunkuma 
Nuhu kwinga kwihuma.



Aho yashila myeji itano yi huma, Mulungu 
wenha luyaga lwa chu. Hadohado, I 
ngalaba yulenda ha lugulu lwa Ararati. 
Nuhu wikala mu ngalaba ʃiku makumi 
ane aho minzi galipunguka.



Nuhu ufunya hanze nghungulu na mhunda kubitila hi dilisha 
lya ngalaba. Aliyo jitapandikile ha si numu kwifula, 
mhunda yushoka kuli Nuhu.



Aho jabita ʃiku mpungati, 
Nuhu ugema hangi. Mhunda 
yushoka kuli Nuhu ili na idutu 
lya nzeituni ilumile mu nomo 
gwayo. ʃiku mpungati ijalondela 
Nuhu udeba giki si yakamukile iki 

mhunda itashokile hangi.



Mulungu uŋwila Nuhu giki gigela makanza 
ga kufuma mu ngalaba. Nuhu kihamo na 
budugu wakwe bujifunya mitugo jose.



Buyegi bulikinehe 
Nuhu akabupandika! 
Akanzengela 
Mulungu ŋwalilo na 
unamya Mulungu uyo 
wampija weyi kihamo 
na budugu wakwe mu 
nhabala yihuma.



Mulungu ubeja 
ilagane na Nuhu. 
Natalenha hangi 
ihuma kulamla bubi wa 
munhu. Mulungu utula 
ʃimanikijo ʃitale sha bulagane 
wakwe. 

Italyabashi hu 
lumengho lwa 
ilagane lya ŋwa 
Mulungu.



Nuhu na badugu 
bakwe bandya 
buzengo bupya aho ihuma lyashila. 
Ikanza igehu, kibyalilwe sha ŋwa 
Nuhu bibyala bokoja si yose. 
Kibyalilwe pye sha mu 

welelo shafumila 
kuli Nuhu 

na bana bakwe.



Nuhu na ihuma itale

Lugano kwinga mihayo ya Mulungu, 
Shandikwa Shela sha Mulungu

Ililonga mu

Wandijo 6-10

“Bubitilo wa mihayo yako bukukwinha lumuli.”
Zaburi 119:130



Nghalikijo



Shandikwa shela shenishi shatutambulila mihayo ya kukamaja iya 
Mulungu uyo akatusumba na uyo alitutogwa bise tundebe Wei.

Seba adebile giki bise twahubya, isho akitanaga ʃibi. Mhela ya 
ʃibi yene kucha, aliyo Mulungu amtogilwe gete untuma ŋwanokwe 

helegeke, Yesu, kucha hansalaba, kulipa mhela ya ʃibi shiŋwe. Hangi 
Yesu uhimbuka na uja kukaya ŋwigulu! Ulu unzunya Yesu na 
ulomba kukolejiwa ʃibi shako, akukulekeja! Akwiza akwikala 

mlibebe haha, na ukwigasha nang’we shiku jose na jose.

Ulu uzunije giki yeniyi ili nghana, hayaga kuli Mulungu:
Bebe Yesu, nazunya giki uli Mulungu, na ukabi mhu uche kulwa 

ʃibi shane, na ihaha ulimpanga hangi. Ndikulomba wize mbupanga 
wane na unilekeje ʃibi shane, hambunu nadule kupandika bupanga 

bungi haha, na lushiku lumo na kubi kihamo na bebe shiku jose na jose. 
Nambilijage nakulamye bebe na kwikala mlibebe kiti ŋwanoko. Amina

Somaga shandikwa shela sha Mulungu na hoyoga na 
Mulungu buli lushiku. Yohana 3:16

